
Lierni Apaolaza Urdanpileta
Egun osoko festa alaia izan zen 
irailaren 26ko Euskal Jaia. He-
rriko txistularien dianarekin 
ekin zion herriak goizaldera 
arte luzatu zen ospakizunari. 
Erdigunetik barrena, festa han-
dirako beroketa lan musikatua 
egin zuten Hamaika Doinu tal-
deko txistulariek. Jarraian, 
txalapartariekin eta Alboka 
Abesbatzarekin hasierako eki-
taldia aurrera eraman zuten 
Okendo plazan. 

Eskulan ederren erakusleiho 
izan zen Okendo bazkalordura 
arte, Dinagu Kolektiboko kideen 
azokari esker. Lasarteoriatarrek 
ez zuten bertaratzeko eta zenbait 
kontu erosteko aukera galdu. 
Herriko txistularien lekukoa 
hartuta, kalejira egin zuten Al-
boka Abesbatzak eta Erketz 
Euskal Dantza Taldeak, erdigu-
netik. Bien bitartean, kuadrillen 
proba mistoarekin gozatu zuten 
Kale Nagusian. Hiru talde aritu 
ziren lehia bizian, baina Zaba-
letako multzoak irabazi zuen 
azkenean. Metro batzuetara, 
kuriositatez jarraitu zuten Su-
kaldean Goxo zuzeneko saioa 
zenbait herritarrek, eta batez 
ere, txikienek. Gertu-gertutik 
galdera mordoa egin zizkioten 
sukaldariari.

Jendetza ederra bildu zuen 
Oztaran eta Okerra harriak ja-
sotzeko txapelketak Kale Nagu-
sian. Aurrenekoarekin aritu 
ziren Udane Ostolaza eta Olaia 
Esnaola. 88 kiloko pieza hiru 
eta bederatzi aldiz igo zuten, 

hurrenez hurren. 140 kiloko 
harri bihurriarekin, berriz, lau 
gizonezko jardun ziren: Aimar 
Ardanza, Xabier Aranburu Guz-
ta, Oier Azpeitia eta Gari Gar-
mendia saiatu ziren. Erakustal-
di bikainak egin zituzten denek, 
eta batez ere, Guztak: 11 altxal-
di gauzatuta, iazko errekorra 
(hamar) gainditu zuen. Kirolari 
guztiek txalo zaparrada ozen eta 
luzeak jaso zituzten.

Arratsaldean, gehiago
Bazkari herrikoia Antonio Mer-
cero plazan egin zuten. Jarraian, 
Andoni Ollokiegik emanaldi 
musikal mugitua egin zuen. 
Ondoren, LOZETeko buruhan-
diek eta erraldoiek kalejira egin 
zuten erdigunetik; bitartean, 
gazteak toka txapelketarekin 
dibertitu ziren Askatasunaren 
parkean.

Talo eta sagardo goxoarekin 
indarberritu ostean, plaza dan-
tza saio erraldoia egin zuten 
Okendon. Erketzeko musikariek 
jarri zituzten doinuak eta Erke-
tzeko, Kukukako eta Plazadan-
tza taldeko kideek parte hartu 
zuten. Baita dozenaka herritarrek 
ere, noski; baserritar jantzita 
batzuek, eta kaleko arropekin 
besteek.

Afalorduaren aurretik, Oain-
txe in deu! txarangak musika-
rako apetitoa sortu zuen; ordu 
batzuk geroago gose hori asetu 
zuten Donostiatik etorritako 
Herenegun-ek eta Auskalo talde 
lasarteoriatarrak. Egitaraua hor 
amaitu zen, baina ez parranda.

Hamaika Doinu taldeko txistulariek esnatu zuten herria. TXINTXARRI

'Oztaran' eta 'Okerra' harriak jaso zituzten harri jasotzaileek. Irudian, Olaia Esnaola eta Xabier Aranburu 'Guzta', lanean. TXINTXARRI

Proba mistoko lanetako bat trontzan aritzea izan zen. TXINTXARRI

Sagardotegi kalean ekin zioten kantu jirari, kantuan eta umore onez. TXINTXARRI

Sukaldean Loratu ekimena. TXINTXARRI

Txalapartariak, lanean. TXINTXARRI

Egun osoko festa 
ederra egin dute 
euskara, kultura 
eta tradizioa 
uztartuta

KULTURA

Lasarteoriatar ugari erakarri dituzte goizetik iluntzera 
arte antolatutako jarduerek. Ikustekoa izan da sei 
harri jasotzailek egindako ahalegina 'Oztaran' eta 
'Okerra' harriak altxatzeko, Kale Nagusian

Aitortza ederra egin zioten 11. Euskararen Maratoiari. TXINTXARRIDiruzorroak ireki eta artisau produktuak erosi zituzten Dinagu-ren azokan. TXINTXARRI

Andoni Ollokiegi, bazkalostea girotzen. TXINTXARRI Erraldoien kalejirak Kale Nagusia hartu zuen. TXINTXARRI

Bazkarirako haragia parrillan prestatzen. TXINTXARRI

Giro ederra izan zuten toka txapelketa jokatu bitartean. TXINTXARRI

Helduak ez ezik, gaztetxoak ederki jardun ziren Okendo enparantzako Plazadantza saioan. TXINTXARRI Oaintxe in deu! txarangakoen eskutik jarraitu zuen festak. TXINTXARRI

Urteak hamargarren orrialdea zabaldu berri du, eta nik hogeita 
zortzigarren urteurrena ospatuko dut aurki. Beste garai batean 
galdetu izan bazenidate, heldutzat joko nuke adin honetako 
jendea. Baina orain, hemen nago, ezer ulertu gabe oraindik: 
nola heldu naiz ni honaino? 

Atzo bertan, eskolako patioan nirekin pilotan jolasten aritzen 
zen lagun minak etxe bat erosi berri duela esan dit. 
Asteburuetan, Okendoko Ninan lau t'erdietan gelditzetik 
elkarren etxeetan bazkariak antolatzera igaro gara, eta 
kuadrillako argazkietan ume eta guzti ateratzen hasi gara. 

Azterketez, eskolaz eta lehen 
aldietaz hitz egiten aritzen 
ginen garaiak atzean utzi eta 
orain, lanaz, haurdunaldiez, 
soldatez, ezkontzez eta 
prezioen garestitzeaz hitz 
egiten dugu.

Eta aldaketa honen guztiaren 
zurrunbiloak bertigoa sortzen 
didala aitortzen dizuet. Zertan 
ariko banintz baneki bezala 
aritzen naiz, baina ez daukat 
ideiarik ere, eta azken aldian, 
sentipen orokor bat dagoela 
iruditzen zait.

Heldutasuna performatzen dugu, baina sinetsita nago inork ez 
dakiela berez heldu izaten. Bizitzak aurrera garamatza, 
bultzaka, eta gu atzetik goaz, egoera bakoitzari aurpegia eman 
eta zertan gabiltzan bageneki gisan jarduten.

Eta horrela gabiltza denok, itxurak egiten. Baina, etapa 
aldaketak suertatu ahala, denborak aurrera egin ahala, galdera 
bera datorkigu burura: nola heldu naiz ni honaino?

Agian, horixe da heldutzea: erantzunik ez dugula onartu, eta 
datorkigunari heltzea, nola heldu bageneki bezala.

"Sinetsita nago 
inork ez dakiela 
berez heldu izaten. 
Bizitzak aurrera 
garamatza, 
bultzaka. eta  
gu atzetik goaz"

Nola heldu naiz ni honaino?
LIERNI REKONDO 
ZUTABEGILEA

NEURE KABUZ

Txintxarri
Iazko Euskal Jaia "jendetsua eta 
arrakastatsua" izan bazen, aur-
tengoa areago izan da. Hala be-
rretsi dute Agustin Valdivia Cal-
vo alkateak, Euskara saileko ar-
duradun Estitxu Alkortak eta 
Ttakun Kultur Elkarteako ordez-
kari Arkaitz Illarramendi Sarabiak; 
berriki ospatu den jaiaren balo-
razioa egin dute, eta horren berri 
emateko oharra helarazi diote 
TXINTXARRI aldizkariari. 

Lasarteoriatarrek Euskal Jaia 
"gustuko" dutela erakutsi dutela 
nabarmendu dute: "Goiz-goizetik, 
herriko eragileek eta herritarrek 
bat egin zuten ospakizunarekin 
eta jendetsuak izan dira antolatu-
tako ekimenak". 

Parte hartzaile kopuruari dago-
kionez, "250 herritar baino gehia-
go" izan dira egitarauak jaso zituen 
ekimenetan parte hartu zutenak, 
eta, ikusle gisa ere "jende asko" 
bertaratu zen. Antolatzaileek uste 
dute horrek "herri izaera eta nor-
tasuna" eman diola ospakizunari. 
Aldi berean, azpimarratu dute 
Euskal Jaia antolatzeko herriko 
eragileen parte hartzea "ezinbes-
tekoa" dela erakutsi dutela. Hori 
horrela, alkateak gaineratu du 
etorkizuneko ospakizunetan "bi-

delagun" izaten jarraitzea gusta-
tuko litzaiokela udalari, baita 
"eragile gehiago inplikatzea" ere.

Egitarau zabala 
Aurtengo egitaraua iazkoa baino 
"zabalagoa" izan dela oroitarazita, 
bazkarian berrehun lagun elkar-
tu izanari azpimarra berezia egin 
diote: "Kontuan hartzeko kopurua 
da. Aurreko edizioko zenbatekoa 
bikoiztu dugu, eta, hori baino, 
giroa nabarmendu behar da. Oso 
giro jatorra sortu zen bazkarian 
eta bertaratu zirenek Andoni Ollo-
kiegiren kantu saio zirraragarria-
rekin gozatzeko aukera izan zuten". 
Era berean, Okerra eta Oztaran 
harrien sariketaz ere solastatu 
dira: "Sariketa ofiziala izan da 
lehenengoz, eta, harrijasotzaileek 
marka bikainak ezarri zituzten". 
Gizonezkoetan, Xabier Aranbu-
ruk irabazi zuen 140 kiloko Okerra 
harriari 11 altxaldi emanez eta, 
emakumezkoetan, berriz, Olaia 
Esnaolak bederatzi altxaldi eman 
zizkion 88 kilogramoko Oztaran 
harriari. Horri dagokionez esan 
dute datozen urteetan jarraipena 
eman asmo diotela: "Harri jaso-
tzaileen erronka izango da marka 
haustea, eta, gurea, aldiz, sarike-
tari segida ematea”. 

Nortasuna, kultura, hizkuntza
Euskal Jaia "ospakizun festa" 
izan bada ere, "euskal nortasu-
na, kultura eta euskara susta-
tzeko helburua" ere izan du. 
Hilaren 17an eta 18an aurrera 
eramango den Euskal Maratoiak 
hiru ezaugarri horiek barne 
hartzen ditu eta, hori horrela, 
Euskal Jaiaren antolatzaileek 
aitortza egin zioten. Okerra ha-
rriaren erreplika bat jaso zuen 
ekimenak.

Horren harira, Ttakun Kultur 
Elkarteko ordezkari Arkaitz 
Illarramendik jakinarazi du, 
hemendik aurrera elkarte, era-
gile edo norbanako batek jasoko 
duela aintzatespena Euskal Jaian: 
“Euskararen sustapenean na-
barmentzeagatik egingo diogu 
urtero aitortza norbaiti. Ekital-
di xumea da, baina, guretzako 
esanahi handia duena”.

Prentsaurrekoa amaitu aurre-
tik, datorren urteko Euskal 
Jaiaren data iragarri dute: urria-
ren 16a. “Aurtengoa aurreratu 
egin dugu Euskararen Mara-
toiarekin bat egin ez zezan, bai-
na, datozen hiru edizioak, 
2027koa, 2028koa eta 2029koa 
urriko hirugarren astean egin-
go ditugu".

Berrehun lagun batu ziren bazkarian, iazko bazkaltiar kopuru bikoitza izan da aurtengoa. TXINTXARRI

Iazkoa baino "are jendetsuagoagoa eta 
arrakastatsuagoa" izan da aurtengoa

EUSKRA

Datorren urteko Euskal Jaia urriaren 16an aurrera eramango dute

Txintxarri
Euskal Herriko Bertsolari Txa-
pelketako hirugarren saioa 
jokatu zuten igandean, irailak 
27, Lekeition (Bizkaia). Bertso-
zalez bete zen Santi Brouard 
kiroldegia, eta horien aurrean, 
sei bertsolari aritu ziren: Ene-
ritz Artetxe Eizagirre, Madda-
len Arzallus Antia, Ane Labaka 
Mayoz, Aitor Bizkarra Ruiz, 
Aroa Arrizubieta Barredo eta 
Aner Peritz Manterola. Horien 
guztien artean, ordea, bakarra 
nagusitu behar, eta lasarteoria-
tarra izan zen garaile 681 pun-
tu poltsikoratuta.

Ederki bete zituen Labakak 
Idoia Anzorandia gai emaileak 
agindutakoak, eta lortutako na-
gusitasuna medio, Gernika-Lu-
moko finalaurrekoan kantatuko 

du azaroaren 7an. Txapelketari 
eta horretako saioei buruzko 
informazio gehiago, bertsozale.
eus atari digitalean.

Ane Labaka Mayoz herritarra izan da 
nagusi Lekeition jokatutako saioan

EUSKARA

Ane Labaka Mayoz, Lekeitioko  
saioan abesten. BERTSOZALE ELKARTEA

Txintxarri
Berriki aurkeztu dute Lasar-
te-Oriako Udalak eta Ttakun 
Kultur Elkarteak XI. Euskara-
ren Maratoiaren egitaraua. 
Askotariko adin eta gustuen-
tzako jarduerak iragarri dituz-
te, eta horietan guztietan par-
te hartzera deitu dituzte herri-
tarrak.

Agustin Valdivia alkateak, 
Euskara saileko zinegotzi Es-
titxu Alkortak eta Ttakun Kul-
tur Elkarteko ordezkari Haritz 
Salaberriak eta Mikel Izquier-
dok ezagutarazi dituzte XI. 
Euskararen Maratoiaren egi-
taraua osatuko duten ekimenak.

Agerraldiari hasiera emate-
ko alkateak hartu du hitza. 
Euskaraz mintzatu da, eta esan 
du iaztik buru-belarri lanean 
aritu direla antolatzaileak, eta 
oraindik orain horretan ari 
direla. Hala, gaineratu du ma-
ratoiko lantaldeek eta zortzi-
koteko kideek "ikaragarrizko 

lana" egin dutela aurtengo 
programazioa ahalik eta osa-
tuena eta anitzena izan dadin. 
Hori horrela, antolakuntza eta 
prestaketan ari diren guztiei 
eskerrak eman dizkie.

Alkortak hartu du hitza gero 
eta hitzordu garrantzitsuaren 
egitarauaz mintzatu da. Hitzor-
duak xehe-xehe ezagutarazi 
arretik, ordea, azpimarratu du 
bi egunetan adin eta gustu guz-
tietarako proposamenak izan-
go direla; horien artean aipatu 
ditu txupinazoa, kalejira eta 
diana, ikastetxeen emanaldiak, 
azoka, txaranga, dantza ema-
naldia, bertsolaritza saioa, 
musika eta gaueko ekitaldiak. 

Horren guztiaren berria eman-
da, Alkortak agerraldia balia-
tu du oroitarazteko  euskararen 

maratoia ez dela euskararen 
aldeko asteburu osoko festa 
huts bat: "Jarduera eta ekital-
di horiek guztiek urtean zehar, 
herrian, euskararen arloan 
programatzen denaren jarrai-
pena izatea nahi genuke". Hori 
horrela, AROA marko estrate-
gikoa ere ekarri du akordura: 
"Udaleko Euskara Zerbitzuaren 
eta herriko eragileen arteko 
lanketaren ondorio bat da, eta 
bertan biltzen dira 2026-2030 
epealdian euskara sustatzeko 
eta indartzeko landuko diren 
programa eta ekintzak. Horien 
artean dago, noski, euskararen 
maratoia antolatzea". 

Hurrengo hizlariari hitza 
eman aurretik, esandako horiei 
jarraituta, igande goizean au-
rrera eramango den Esnatu! 

kafe tertuliaz solastatu da. 
Nabarmendu du euskaraz haus-
narketa egiteko tartea izango 
dela: "Herritar guztiok dugu 
euskararekin esperientziaren 
bat edo beste, eta horietan oi-
narrituta, zenbait ondorio ate-
ra nahi ditugu gerora AROA 
marko estrategiko horretan 
landu eta sakontzeko". Hori 
horrela, herritarrak taldeka 
(lauzpabost pertsonakoak) par-
te hartzeko izena ematera ani-
matu ditu. Inskripzio hori 
dagoeneko egin daitekeela ere 
iragarri du, eta horretara zein 
bide erabil daitezkeen ere bai: 
sarean, udalaren web atarian, 
eta aurrez aurre, berriz, uda-
leko Euskara Zerbitzuan edo 
Ttakun Kultur Elkartearen 
egoitzan.  

Okendo plazan iragarri dute XI. Euskararen Maratoiaren programazioa. TXINXTARRI

Gozamenerako eta hausnarketarako 
askotariko jarduerez betea dator

EUSKARA

Askotariko adin eta 
gustuentzako jarduerez 
betetako egitaraua du 
XI. Euskararen 
Maratoiak

Urriak 17, larunbata
• 08:00 txupinazoa
• 08:15 hasiera ekitaldia
• 08:45 diana
• 09:05 herriko kultur-

sortzaileen txokoa
• 09:15 txokolate-jana
• 10:05 ikastetxeak
• 11:30 baserritar eta 

sortzaileen azokaren irekiera
• 13:00 Arranopola
• 13:00  Aristerrazu Txiki 
• 14:30 bazkaria
• 14:40 Emakume Etxea
• 14:45 Transmaribibollo
• 15:00 haur jolasak
• 15:15 euskaltegiak
• 15:45 musika eskola
• 16:00 Zabaletako dantzak
• 16:15 Kukukako haurrak
• 17:05 Takolo, Pirritx, Porrotx 

eta Marimototsen ekitaldia 
herriko elkarteekin

• 18:10 haur jaioberriei 
ongietorria

• 19:05 arraunlariak
• 19:45 magia ikuskizuna
• 20:15  DJa (sorpresa)
• 21:00 afaria
• 21:15 Zein da gure 

palmondoa?
• 21:45  Alboka, Erketz, Zero 

Setteren ikuskizuna
• 22:30 Piztu! TB showa

Urriak 18, igandea
• 00:15 Elektropottotte
• 01.15 The Noise Markers
• 01:45 Inoiz baino alaiagoa 

izenen da! Erromeria eta 
bertsioak

• 03.15 Zu bai artista! eta 
ondoren DJ Malak-ias

• 08:05 gosaria
• 08:15 txistularien diana
• 08:30 goizeko showa
• 09:00 Esnatu! kafe-tertulia
• 11:30 Bizipoza azoka
• 11:30 Xumela
• 12:30 LOZETeko erraldoi eta 

buruhandiak
• 14:30 bazkaria
• 15:30 bertso finala
• 16:30 Oaintxe in deu showa
• 17:00 Bizipoza jaia
• 18:15 aitortza euskarara 

hurbildutako belaunaldiei
• 18:45 plaza-dantza
• 19:30 Samba badago 
• 19:50 Aire Eire
• 21:00 afaria
• 22.05 Kukukaren urteurrena
• 23:05 afalostea
• 23:35 amaiera ekitaldia

Egitaraua

Irailaren 6tik aurrera 
09:00etan jarriko dira 
salgai otorduetako 
txartelak Ttakun Kultur 
Elkartean, otordu 
bakoitzeko 5 eros 
daitezke pertsonako. 
Menu beganoa ere 
egongo dela adierazi 
dute, honakoak izango 
dira menu basalak.

Urriak 17, bazkaria
• Paella
• Limoi musa
• Edaria eta kafea
15 euro

Urriak 17, afaria
• Kuia purea
• Txerri masaila
• Postrea
• Edaria, kafea eta kopa
25 euro

Urriak 18, bazkaria
• Urdaiazpiko, onddo eta 
bakailao kroketak
• Txorizo egosia
• Padrongo piperrak
• Hanburgesa txikiak 
parrillan
• Gazta, intxaurrak eta 
menbrilloa
• Edaria
• Kafea
20 euro

Urriak 18, afaria
• Entsalada
• Baserriko oilaskoa 
parrillan
• Pasteltxoak
• Edaria
• Kafea
25 euro

 

Otorduetako txartelak, irailaren 6tik aurrera

Maratoia gauzatzeko 
ezinbestekoa izango da 
herritarren laguntza! Prest 
zaude eskutxo bat 
botatzeko? Otorduak 
zerbitzatzen, photocall-ean, 
salmentan... Izen ematea 
QR kodea eskaneatuta egin 
dezakezu, edo Ttakun 
Kultur Elkartearen 
bulegoan.

Laguntzaileak

Txintxarri
Sentsibilizazio kanpainek era-
gina dutela sinetsita daude udal 
gobernuko kideak eta horrega-
tik jarri dute martxan Lortzen 
ari gara izeneko jarduera Arte-
latz Ingurumen Zerbitzuak en-
presarekin batera. Azken urtee-
tan urratutako bidearen adibi-
detzat jarri dute gaika bildutako 
hondakinen portzentajea igo 
izana: "Duela urte batzuk % 
45ekoa zen tasa; iazkoa % 53,4koa 
izan zen", jakinarazi du Agustin 
Valdivia alkateak. "Egitasmoa-
ri izen hori jarri diogu aitortu 
nahi dugulako bizilagunek egin-
dako lana. Gure helburua da 
2030erako zaborraren % 60 ja-
sotzea era horretara, Europako 
araudiak ezarritako kopurura 
ailegatzeko", gehitu du.

Zerbitzu Publikoak departa-
mentuko zinegotzi David Ma-
teosek jakinarazi du 51.652,23 
euro balio dituela hilabetea 
amaitu arte iraungo duen kan-
painak. "Helduak kontzientzia-
tu nahi ditugu batez ere, baina 
nerabeak eta haurrak ahaztu 
gabe". Horretarako, honezkero 
martxan dauden bi euskarri 
jarri dituzte bizilagunen eskura: 
San Pedro parrokia alboko Eli-
zatze plazan dagoen informazio 
gune egonkorra, hilaren 31ra 
arte zabalik egongo dena; eta bi 
egun lehenagora arte herriko 
toki ugari zeharkatuko dituen 
furgoneta ibiltaria. Hilaren 10era 
arteko tokiak eta ordutegiak 
koadroan kontsulta ditzakezue; 
gainerakoak txintxarri.eus ata-
ri digitalean bildu ditugu.

Artelatzeko langileek beso-za-
balik jasoko dituzte bizilagunak 
arestian aipatutako bi eremu 
horietan. Hondakinak gaika 
nola bildu behar diren azaltzeaz 
gain, errefusaren edukiontzi 
grisera bota beharreko zabor 
kopurua murriztearen garran-
tziaz ohartaraziko diete. Izan 
ere, Valdiviak eta Mateosek 
azaldu duten moduan, "berebi-
zikoa" da hori egitea: "San Mar-
ko Mankomunitateak hondakin 
mota horiek erretzeagatik ko-
bratzen digu gehien. Gutxiago 
sortzen eta jausten badugu 
edukiontzietara, zaborrengatik 

ordaindu beharreko tasa mer-
katu egingo digute".

Bestalde, Mateosek agerraldia 
baliatu du iragartzeko bi garbi-
gune berri jarriko dituztela, 
edukiontzi adimendunekin. To-
kiak "zehazteke" dituzte.

Harreman zuzena
Artelatzeko Proiektuen Saileko 
kide Yajaira Vazquezek hartu 
du hitza gero, azaltzeko "herri-
tarrekiko harreman zuzena" 
lehenetsi dutela Lortzen ari gara 
prestatzerakoan. Elizatze plazan 
edota herrian barrena ibiliko 
den furgonetan azalduko dutena 
indartzeko asmoz, eskutitzak 
eta eskuorri informatiboak bi-
daliko dituzte herritarren etxee-
tara. Gainera, udalaren webgu-
nean (lasarte-oria.eus) kanpai-
nari buruzko atari berezia 
martxan jarriko dute.

Hondakin bilketa arduratsua 
egiteko ahalegina saritu egingo 
dute, gainera. Informazio gu-
neetara bertaratzen den herri-
tar bakoitzak "Gipuzkoako 
kalitatezko konposta" poltsa 
bana eraman ahalko du etxera, 
hamar litrokoa. "500 zorro eka-
rri ditugu", zehaztu du Vazque-
zek. Bestalde, lasarteoriatarren 
ohiturak ezagutze aldera, in-
kesta bat martxan jarriko dute 
jakiteko zenbatero bereizten 
dituzten hondakinak eta zen-
bateraino ezagutzen duten ta-
maina handiko gauzak biltzeko 
sistema. Hori bete eta informa-
zio guneetara eramaten dutenen 
artean bi elikagai saski zozka-
tuko dituzte.

Elizatze plazako informazio 
gunea goizez irekiko dute oste-
gun, ostiral eta larunbatetan, 
16:00etatik 20:00etara. Goizez 
joateko asmoa dutenek, berriz, 
astelehen, astearte eta asteaz-
kenetan izango dute aukera, 
10:00etatik 14:00etara. 

Furgoneta ibiltariak herriko 
leku ugari zeharkatuko ditu: An-
datza, Caddie, Jaizkibel eta Oz-
taran plazak; Artzailurra, Iñigo 
de Loyola eta Osina kaleak; Zir-
kuitu ibilbidea; Kale Nagusia; eta 
Ama Brigitarren komentu pare-
ko enparantzatxoa. Egunaren eta 
tokiaren arabera, goizez (10:00-
14:00) ala arratsaldez (16:00-20:00) 
bertaratuko dira toki horietara.

Gune batean zein bestean "hon-
dakinak behar bezala bereiztea-
ri buruzko zalantzak" argituko 
dizkiete herritarrei: "Informazio 
praktikoa emango diegu, jakin 
dezaten zer bota dezaketen edu-
kiontzi bakoitzera", adierazi du 
Artelatzeko ordezkariak. "Bera-
riaz jorratuko ditugu papera eta 
kartoia, materia organikoa, 
beira, ontzi arinak eta errefusa 
bereiztea edota Garbigunera 
eraman daitezkeen hondakinen 
berri ematea". 

Elizatze plazan jarri dute informazio gune egonkorra. Goizez zein arratsaldez irekiko dute, egunaren arabera. TXINTXARRI

"Errefusa murriztea 
da gakoa; San 
Markok zabor mota 
horrengatik kobratzen 
digu gehien"

Zabor gehiago gaika bildu eta errefusa murrizteko 
GIZARTEA

Udalaren helburua da 2030erako hondakinen % 60 modu horretara jasotzea, Europako araudiak ezarritako portzentajera heltzeko.  
Azken urteetan egindako lana aitortu eta bizilagunak sentsibilizatzen jarraitzeko, 'Lortzen ari gara' izeneko kanpaina jarri du martxan

Elizatze plazako informazio bulego egonkorrera joateko azken 
eguna hilaren 31 izango da. Gune ibiltariak, berriz, hilaren 29ra 
arte zeharkatuko ditu udalerriko zenbait leku.

Informazio bulego egonkorra (Elizatze plaza)
• 10:00etatik 14:00etara ostegun, ostiral eta larunbatetan.
• 16:00etatik 20:00etara astelehen, astearte eta 

asteazkenetan.

Gune ibiltaria
• Hilak 3, 10:00etatik 14:00etara, Osina kalean (Zabaleta)
• Hilak 5, 16:00etatik 20:00etara, Zirkuitu ibilbidea, 15 (Oria, 

tenis pistaren aurrean).
• Hilak 6, 16:00etatik 20:00etara, Caddie plaza (Atsobakar).
• Hilak 7, 10:00etatik 14:00etara, Andatza plaza (Sasoeta).
• Hilak 8, 16:00etatik 20:00etara, Zumaburu kalea, 7.
• Hilak 9, 10:00etatik 14:00etara, Zirkuitu ibilbidea, 15 (Oria, 

tenis pistaren aurrean).
• Hilak 10, 10:00etatik 14:00etara, Jaizkibel plaza (Sasoeta).
Egun, ordutegi eta toki guztiak 'txintxarri.eus' atarian jaso ditugu.

Ordutegiak eta tokiak

% 53,4
GAIKAKO BILKETA TASA

Lasarte-Oriako Udalak 
emandako datua, joan den 
urteko ekitaldiari dagokiona

Txintxarri
Beterri-Buruntza Mankomuni-
tateak, Arbola Consulting-ekin 
elkarlanean, sustatutako ekimen 
berria da eta lan arloan egune-
rokotasunean sortzen diren 
erronka eta egoerei modu osa-
sungarriagoan aurre egiten la-
gunduko duten tresna praktikoak 
errazteko helburuarekin pres-
tatu dutela iragarri dute anto-
latzaileek. Sozioekonomia zine-
gotzi Nuria Fernandez Castrillok 
aurkeztu du egitasmoa, eta be-
rarekin izan da Beterri Buruntza 
Mankomunitateko ordezkari 
Lara Nanclares Goenaga. Eki-
menaren gaineko xehetasunak 
eman ditu azken horrek. Biek 
ala biek nabarmendu dute on-
gizate pertsonala eta emoziona-
la harremanei, eguneroko jar-
dunari eta lan esparruko zailta-
sunei aurre egiteko moduari 
eragiten dien elementu gisa 
txertatzearen garrantzia. Aipatu 
saileko teknikari Xabier Azkune 
Lapeira ere agerraldian izan da. 

Arestian esan bezala, forma-
kuntza saioak hilaren 6an, 13an 
eta 20an izango dira, 16:00etatik 
19:00etara, Antonio Mercero gu-
nean eta horietan parte hartze-
ko aurrez izena ematea ezinbes-

tekoa da. Beterri-Buruntza Man-
komunikatearen web atarian 
(beterriburuntza.eus) egin deza-
kete hori interesdunek, baita 
eragile horren sare sozialen 
bidez, edota euren telefono zen-
bakira deituta (943-24 45 23).

Egunerokotasunean aplikatzeko 
tresnak
Programak "ikuspegi guztiz 
praktikoa" proposatzen duela 
argitu dute antolatzaileek, bai-
ta horren xedea zein den ere: 
parte hartzaileek beren ongiza-
teari eragiten dioten faktoreak 
identifikatzea eta beren jardue-
ra profesionalean sortzen diren 
egoeren aurrean aplika ditza-
keten baliabideak eta estrategiak 
eskuratzea.

Saioetan hainbat gai landuko 
direla ere aurreratu dute, hala 
nola estresaren eta emozioen 
kudeaketa, norberaren beharrak 

eta mugak identifikatzea, arre-
ta eta kontzentrazioa, ohitura 
osasungarriak eta komunikazioa 
eta harremanak hobetzea. Lan 
ingurunean zailtasun edo tentsio 
egoerei erantzuteko estrategiak 
ere aztertuko dituzte. 

Horiek aurrera eramateko 
metodologia zein den ere jaki-
narazi dute. Adierazi dute kasu 
errealak, banakako hausnarke-
tak, talde dinamikak, tresna 
praktikoak eta esperientzia 
bidezko ikaskuntza uztartuko 
dituztela; horien bitartez parte 
hartze aktiboa sortu nahi dute, 
edukiak parte hartzaile bakoi-
tzaren egunerokotasunera apli-
katu ahal izateko.

Hizlariek iragarri dute Arbo-
la Consultingeko profesionalek 
emango dutela prestakuntza, 
Silvia Serna eta Jose Rodrigue-
ze izeneko bi kidek hain zuzen 
ere. 

Beterri-Buruntza Mankomu-
nitatearen asmoa da, ekimen 
honen bidez, norberaren zaintza 
bultzatzea eta lan ongizatearen 
inguruko sentsibilizazioa han-
ditzea, laneko ohiko egoerei 
modu osasungarriagoan aurre 
egitea ahalbidetuko duten ba-
liabide zehatzak eskainita. 

Asteon aurkeztu dute udal ordezkariek eta Beterri-Buruntza Mankomunitateko ordezkariek egitasmoa. TXINTXARRI

Prestakuntza 
saioetan parte hartu 
nahi dutenek izen 
ematea egin 
dezakete dagoeneko

Lan inguruneko ongizatea hobetzeko  
saioak emango ditu mankomunitateak

EKONOMIA

Hilaren 6an, 13an eta 20an izango dira jardunaldiak; praktikoak eta doakoak

Txintxarri
Lasarte-Oriako Udalak eta 
Arantzazuko Andre Maria pa-
rrokiak lankidetza hitzarmen 
berria sinatu dute Kumme 
programari jarraipena emate-
ko. Aipatu egitasmo hori esko-
la laguntzako ekimen bat da; 
"desabantaila akademiko" egoe-
ran dauden eta "baliabide eko-
nomiko urriak" dituzten fami-
lietako haur eta gazteei zuzen-
duta dago.

Agustin Valdivia alkateak, 
Gizarte Zerbitzuetako zinegotzi 
Lourdes Acevedok eta Kum-
meko ordezkari batek sinatu 
dute hitzarmena. Hiruek jaki-
narazi dute Lasarte-Oriako 
Udalak 2.700 euroko ekarpena 

ekonomikoa egingo duela aur-
ten, hezkuntza eta gizarte pro-
grama hori garatzen laguntze-
ko: horrekin batera, udal or-
dezkariek nabarmendu dute 
Gizarte Zerbitzuen Departa-
mentuaren bidez, konpromisoa 
hartzen dutela ekimenaren 
koordinazioa eta jarraipena 
mantentzeko eta programatu-
tako jardueren zabalkundean 
laguntzeko.

Astean sei orduko eskola la-
guntza saioak eskaintzen dizkie 
Kummek 7 eta 17 urte bitarteko 
adingabeei, eta lan hori "bolun-
tariotzarekin, gizarte ekintza-
rekin eta balioetan oinarrituta-
ko hezkuntzarekin lotutako 
jarduerekin" osatzen du. 

Familia zaurgarriak laguntzeko  
ados jarri dira Kumme eta udala

GIZARTEA

Txintxarri
Lasarte-Oriako Udalak gogora-
razi du hilaren 31n amaituko 
dela epea merkataritza, ostala-
ritza eta zerbitzu pertsonaleta-
ko enpresa txikiak sortzen la-
guntzeko udal laguntzak eska-
tzeko. Deialdiak 40.000 euroko 
zuzkidura izango du aurten, eta 
iazko azaroaren 1etik aurrera 
ekin duten pertsonei zuzendu-
ta dago. Eskaerak telematikoki 
aurkez ditzakete udalaren egoi-
tza elektronikoaren bidez, edo, 
bestela, aurrez aurre, Lasar-
te-Oriako Udaleko Sarrera Erre-
gistro Orokorrean (Okendo 
plaza 1). Hauxe da ordutegia: 
astelehenetik ostiralera, 09:00eta-
tik 14:00etara; azken kasu ho-
rretan, aurretiko hitzordua es-
katu behar dute, 943-37 60 55 
telefono zenbakian.

Programaren helburua da ne-
gozio berrien irekiera erraztea, 
Lasarte-Orian ekitea erabakitzen 
dutenei babesa ematea eta hur-
bileko merkataritza eta zerbi-
tzuak mantentzen eta indartzen 
laguntzea. Itzuli beharrik gabe-
ko dirulaguntzak direla zehaztu 
du erakundeak.

Deialdian ildo ugari jaso di-
tuzte. Establezimendu berriak 

sortzeko, laguntzek diruz lagun 
daitezkeen gastuen % 60 bete 
dezakete, gehienez 1.500 euro, 
Eragin Komertzial Goreneko 
Eremuaren barruan dauden 
establezimenduetan. Eremu ho-
rretatik kanpo daudenetan, be-
rriz, % 80, 1.800 eurotara arte. 
Portzentajea eta diru kopurua 
berbera izango da erretiroagatik 
titularrak kargua uzten duen 
negozioei eskualdatze bidez ja-
rraipena emateko.

Era berean, 2.500 eurorainoko 
laguntzak ere badaude, baldin 
eta titularrak gutxienez % 33ko 
desgaitasuna onartuta badu edo 
55 urte edo gehiago baditu. Ho-
rrez gain, 500 euroko osagarriak 
ere emango dizkiete zenbait 
talderi, besteak beste, emakume 
ekintzaileei, 30 urte arteko gaz-
teei, langabezian denbora asko 
daramatenei eta adingabeak edo 
beren kasa moldatzen ez diren 
senitartekoak dituztenei.

Programak, gainera, ekintzai-
letza sustatzeko lerroa ere izango 
du, coworking guneak erabiliz: 
600 eurorainoko laguntzak eman-
go dituzte proiektuaren hasiera-
ko fasean, eta 1.200 eurorainokoak, 
ondoren enpresa martxan jartzen 
badu ekintzaileak.

Enpresa txikiak sortzeko laguntza 
eskatzeko azken eguna, hilak 31 

EKONOMIA

Iazko azaroaren 1etik aurrera ekin dutenek egin ditzakete 
eskaerak, bai telematikoak bai aurrez aurrekoak

Konponbidearen, bakearen eta elkarbizitzaren lanean jarraituko 
dutela berretsi zuen Lasarte-Oriako Sarek irailaren 25ean 
egindako Azken Ostirala ekintzan. Gaineratu zuen deportatuen 
eta iheslarien auziaren konponbidearen alde egiten segituko 
duela, baita "elkarbizitza agertokien eraikuntza" ahalbidetzeko 
ere. Mobilizazio hori baliatu zuen urtarrilaren 9an Bilbon 
egingo duten manifestazio nazionala iragartzeko.

TXINTXARRI

Auzia konpontzea dute helburu
POLITIKA

Iñigo Gonzalez Sarobe
Adineko Pertsonen Nazioarteko 
Eguna izan zen atzo, hilak 1. Hori 
baliatu zuten Biyak Bat egoitza-
ko kideek ospakizun asteari eki-
teko: elkartearen bandera igo 
zuten eguerdian eta une horre-
tako eguraldi txarrari kalejiran 
dantzatzen aurre egin zioten. Hori 
bai, aurreskua dantzatu behar 
zuen dantzari gaztea, Judith, ero-
soago eta seguruago ariko zela-
koan, barruan jarraitu zuten 
festa. Luntxa ere egin zuten.

Kale Nagusiko 40. zenbakian 
dute egoitza Biyak Bateko lagu-

nek. Estaltzeko toki gehiegirik 
ez duen eraikina da, euritik 
gutxi babesten duena. Hori, or-
dea, ez zen Adinekoen Omenal-
di Asteari giro ederrean ekiteko 
oztopo izan: bertaratu zirenek 
bandera igota eta trikitixaren 
doinupean kalejira eginda topa-
tu zuten aterpea. Horren aurre-
tik, elkarteko presidente Lucia 
Muñozek hartu zuen hitza: "La-
sarte-Oriaren historiaren fun-
tsezko zatia gara adineko per-
tsonok; aste honetan zehar el-
kartzea eta bizitza ospatzea 
dagokigu".

Hugo eta Judith gazteek giro-
tu zuten hasiera ekitaldia: es-
kusoinua jo zuen aurrenekoak 
eta aurreskua dantzatu zuen 
bigarrenak. Espaloia bustita 
zegoela-eta, elkarte barruan ari-
tu zen, fin-fin. Ondoren, artistak 
eta parean izan zituzten doze-
naka ikusleak, denak sartu ziren 
gela batera, sabelak bete eta 
eztarriak freskatzera.

Makina bat ekimen dituzte 
aurretik adinekoek, disfrutatzen 
jarraitzeko. Igandean, esaterako, 
Michelin kirol gunean elkartu-
ko dira bapo bazkaltzeko.

Kale Nagusiko egoitzara bandera igo ostean, kalejiran elkartuta dantzatu zuten. TXINTXARRI Judithek aurresku dotorea dantzatu zuen, Hugok jotako doinua jarraituta. TXINTXARRI

Bandera igotakoan ekin diote  
bizitza ospatzeari herriko nagusiek

GIZARTEA

Hilaren 8an urrezko ezteiak bete dituzten bazkideak omenduko dituzte

Dozenaka herritar mobilizatu ziren irailaren 
25ean, Buruntzaldeako Itaiak deitutako 
mobilizazioan. Irmoki salatu zuten berriki 
argitara ateratako sexu esplotazio kasua Okendo 
plazan elkartutako dozenaka bizilagunek. Izan 
ere, neska adingabe bat prostituitzera behartu 
dute bere bi senideek Lasarte-Orian.

Emandako kasuaren ildotik, gaineratu zuten 
herrian ez ezik, emakumezko ugariren 
errealitatea izaten jarraitzen duela sexu 
esplotazioak, gaur-gaurkoa. Euren arabera, 
egoera zaurgarriko andreez baliatuta indartzen 
dute sexu merkatua, eta horri esker, milioika 
euro irabazi. 

TXINTXARRI

Sexu esplotazio kasua salatu dute
GIZARTEA

Gaur, hilak 2
• 11:00etan, Ondo Ibili paseo osasuntsua. Okendo plazatik hasita.
• 12:00etan, ibilaldia egin dutenentzako luntxa. A. Mercero aretoa.
• 19:00etan, Biyak Bat koruko kideen kontzertua. Kultur etxea.

Bihar, hilak 3
• 09:30ean, Ibilaldi Neurtua ekimena hasiko da. Okendo plaza.
• 18:00etan, Epsilon taldearen kontzertua. Oriarte Landaberri.

Etzi, hilak 4
• 12:30ean, meza. San Pedro parrokia.
• 14:00etan, bazkaria. Ostean, dantzaldia, Trio Galera taldekoen 

eskutik. Michelin kirol gunea.

Etzidamu, hilak 5
• 10:00etan, gimnastika erakustaldia. M. Chourraut kiroldegia.
• 16:00etan, mugikortasun jokoak. Biyak Bat, egoitza.

Hilak 6, asteartea
• 17:00etan, dantza erakustaldia. Isla plaza.

Jarduera ugari dituzte aurretik

1976an jaiotako ehun 
lasarteoriatar inguruk bapo 
bazkaldu zuten Iruin 
sagardotegian irailaren 25ean, 
aurten 50 urte betetzen ari 
direla ospatzeko. Bazkalostean 
DJ baten doinupean aritu 
ziren dantzan eta toki berean 
afaldu zuten. Gauerdian itzuli 
ziren herrira eta batzuek 
parrandan jarraitu zuten.

NEREA CALLEJA

Gogotik ospatu 
dute mende erdia

GIZARTEA

Txintxarri
Marimar, Javier, Pepita, Aitor... 
Izenez beteta dago gaurtik (hilak 
2) igandera arte ospatuko dituz-
ten Sasoetako Jaietako egita-
rauaren kartela. Duela hamar 
urte festak berreskuratu eta 
auzo elkartea martxan jarri zu-
tenetik gaur egunera arte lan 
egin duten boluntarioenak dira. 
Deitura bakoitza adreilu banatan 
idatzi dute, udalerriko bizigune 
garrantzitsuetako bat biziberri-
tzerakoan gauzak mimoz eta 
pazientziaz eraiki behar direla 
irudikatzeko.

Izen horiek guztiak tarteka-
tzen dira adin tarte guztieta-
rako antolatu dituzten ekime-
nekin. Sasoeta Sasoian elkar-
teko kide Jose Antonio Rey eta 
Ivan Muñozek nabarmendu 
dutenez, "ordu asko" sartu di-
tuzte jarduerak prestatu eta 
programa erakargarria osatze-
ko. Udalaren laguntza jaso dute: 
4.884 euroko dirulaguntza eta 
egun horietarako beharrezko 
baliabide teknikoak, hala nola 
karpak. "Asko baloratzen dugu 
auzo elkarteek herria dinami-
zatzeko egiten duten lana", 

azpimarratu dute Agustin Val-
divia alkateak eta Jaiak depar-
tamentuko zinegotzi Txus 
Alonsok. Ekimenak prest di-
tuztenez, euren esku ez dagoe-
na ere alde izateko itxaropena 
dute antolatzaileek: eguraldia. 

Egitarauaren oinarria berbera 
bada ere, urtero berritzen dute 
ekimenen bat edo beste. Patata 
tortilla txapelketan parte hartuko 
dutenek, adibidez, Andatza plazan 
kozinatuko dituzte jakiak eta ez 
dituzte etxetik aurrez prestatuta 
aurkeztuko lehiaketara. Bestalde, 
larunbat gaueko musika elektro-

niko saioari bultzada emango 
diote eta herriko lau DJ ekarriko 
dituzte Andatza plazara: David 
BFL, Ina, M Katxorro eta Xabi 
Pitching. "Artista talentudun asko 
ditugu herrian eta euren lana 
erakusteko aukera emango diegu 
festetan. Gaurko kontzertuetan 

ariko diren taldeak ere hemengoak 
dira: Stereorock, Treverb eta Ertz".

Bestalde, asteburuan zehar ba-
rrakak, janari ibilgailuak eta 
Candybar delakoa jarriko dituz-
te. Azken jarduera hori berria 
da: gominolak eta fruitu lehorrak 
emango dituzte edariekin batera.

Sasoeta Sasoian auzo elkartearen egoitzan aurkeztu dute egitaraua, San Martzial plazan. Eguraldi ona eskatu dute. TXINTXARRI

Sasoeta sasoiko bilakatu 
duten boluntarioen lana 
aitortuko dute festetan

GIZARTEA

Auzoko jaietako egitarauaren oinarria aldatu ez badute ere, zenbait ekimeni 
buelta bat eman diete antolatzaileek. Esate baterako, patata tortilla txapelketako 
partaideek ez dituzte jakiak etxetik eramango; Andatza plazan kozinatuko dute

Gaur, ostirala, hilak 2
• 17:30ean, Uzturre plazan, kirol jarduera.
• 18:00etan, Andatza plazan, txokolate jana.
• 19:00etan, Andatza plazan, txupinazoa eta pregoia. Hamar 

urteotan auzoa biziberritzeko lan egin duten boluntario guztiak 
omenduko dituzte Sasoeta Sasoian eragileko kideek.

• 19:30ean, Andatza plazan, kontzertua: Stereorock.
• 22:00etan, Andatza plazan, zezensuzkoa.
• 22:30ean, Andatza plazan, kontzertuak: Treverb eta Ertz.

Bihar, larunbata, hilak 3
• 11:00etan, Jaizkibel plazan, gurasoen eta seme-alaben 

arteko futbolin txapelketa.
• 11:00etan, Andatza plazan, patata tortilla txapelketa.
• 11:30ean, Andatza plazan, minidiskoa.
• 12:00etan, auzoan barrena, erraldoien eta buruhandien kalejira. 
• 12:00etan, Andatza plazan, Virgen de Guadalupe 

Extremadurako Etxeko kideek prestatutako ogi mamiak.
• 14:00etan, Andatza plazan, herri bazkaria.
• 16:00etan, Andatza plazan, Sasoetako VII. Mus Txapelketa.
• 16:00etan, San Martzial plazako lokalean, xake txapelketa.
• 18:30ean, auzoan barrena, danborrada. Jaizkibel plazatik 

irten eta enparantzaz enparantza joko dute.
• 20:00etan, Andatza plazan, Juke-Box ekimena. Herritarrek 

zuzeneko musika eskatu ahalko dute.
• 22:00etan, Andatza plazan, zezensuzkoa.
• 22:30ean, Andatza plazan, musika elektronikoa jarriko dute 

zuzenean Lasarte-Oriako lau DJk: David BFL, Ina, M Katxorro 
eta Xabi Pitching.

Etzi, igandea, hilak 4
• 11:00etan, Andatza plazan, pil-pil erara kozinatutako 

bakailao txapelketa, herriko elkarte gastronomikoen artekoa.
• 12:00etan, Jaizkibel plazan, dantza erakustaldia, Lasarte 

Ritmo Activo eragilearen eskutik.
• 12:30ean, Jaizkibel plazan, haurren danborrada.
• 14:00etan, Andatza plazan, amaierako traka.

Danborrada eta askoz gehiago

FUTBOLA
OSTIRALA 2

JUBENILEN GORENGO MAILA
•	Elgoibar - Texas Lasartearra CF 

21.00. Mintxeta, Elgoibarren.

LARUNBATA 3
GORENGO MAILA
•	Ostadar SKT - Vasconia 

17.00. Michelin kirol gunean.
GORENGO MAILA, EMAKUMEAK
•	Goierri Gorri FK - Ostadar SKT 

18.15. Altamira, Ordizian.
JUBENILEN I. MAILA
•	Ikasberri - Texas Lasartearra CF 

17.30. Garmendipe, Azpeitian.
OHOREZKO KADETE MAILA
•	Hernani CD - Ostadar SKT 

12.15. Zubipe, Hernanin.
KADETEEN 1. MAILA
•	Pasaia KE - Ostadar SKT 

12.00. J.M. Zamora, Errenterian.

IGANDEA 4
ERREGIONALEN I. MAILA
•	Amara Berri KE - Ostadar SKT  

18.15. Martutene, Donostian.
OHOREZKO JUBENIL MAILA
•	Ostadar SKT - Ast. Mundarro FKE 

10.40. Atsobakar kirol gunean.

ARETO FUTBOLA
OSTIRALA 2

OHOREZKO E. MAILA, KOPA
•	Jaixkiareto FK - Eguzki Arkupe R. 

21.20. Bekoerrota kirol., Lezon.
LARUNBATA 3

NAZIONAL LIGA, OHOREZKO J.
•	Eguzki CORPAChef - Sestao  

16.00. Maialen Chourraut kirol.
GAZTEEN MAILA
•	Mondrate - Eguzki Avenida tab. 

12.00. Musakola kirol., Arrasaten.
KADETE MAILA
•	Makax - Eguzki Escalerilla t. 

12.10. Egia kirol., Donostian

IGANDEA 27
KADETE MAILA
•	Eguzki Urarte Berri suk. - Lauburu 

11.20. Maialen Chourraut kirol.
BOLEIBOLA
LARUNBATA 3

SENIOR 2. MAILA
•	CV Sestao - Ostadar SKT 

16.30. Sestao, Bizkaian.
IGANDEA 4

SENIOR 1. MAILA
•	CV Sestato - Ostadar SKT 

10.00. Sestao, Bizkaian.
SASKIBALOIA
LARUNBATA 3

SENIOR 2.  MAILA
•	Ostadar SKT - Saski Axular 

14.00. Maialen Chourraut kirol.
SENIOR 3. MAILA
•	Ostadar SKT - Karlatz TAKE 

18.00. Maialen Chourraut kirol.
EUSKAL LIGA, JUNIORRA
•	ISB - Ostadar Alvite Arqui. 

13.00. Azkoitiako kiroldegian.

KADETE ERREND. URREA
•	Zas Attack - Ostadar SKT 

11.30. Aritzbatalde kirol., Zarautzen.
KADETE PARTAIDETZA
•	Eskoriatza Berdea - Ostadar Beltza 

09.20. Ibarra kirol., Aretxabaletan.
IGANDEA 4

JUNIOR PARTAIDETZA
•	Bergara - Ostadar Alvite Arqui. 

12.30. Labegaraieta kirol., Bergaran.

PILOTA
OSTIRALA 2

ESKUZ, BINAKA, N. 2. MAILA
•	LAPKE 2 - Intza KE 

18.00. 2. partida. Lazkaon.
G. PALA, BINAKA, N. 3. MAILA
•	Intza KE - Zarautz 2 

19.30. 1. partida. Loidibarren pil.
ESKUZ, BINAKA, J. 2. MAILA
•	Intza KE - Olalde 

19.30. 2. partida. Loidibarren pil.
ESKUZ, BINAKA, K. 3. MAILA
•	Tolosa - Intza KE 

19.00. 1. partida. Lizartza, Nafarroan.

ERRUGBIA
LARUNBATA 3

OHOREZKO B MAILA
•	Donostia R. Balezaleak - La Unica 

16.00. Miniestadioa, Donostian.
EUSKAL LIGA, 1. MAILA
•	Atletico San Sebastian - 

Zarautz Beltzak RT 
17.00. Aiete, Donostian.

18. UZTEZ APIKOA
•	Bera Bera Orbinox - Itsasmendi 

12.30. Puio, Donostian.
16. URTEZ AZPIKOA
•	Zarautz Beltzak Eibar RT - La Unica 

11.00. Iruña, Nafarroan.
IGANDEA 4

10 ETA 12 URTEZ AZPIKOA
•	Beltzak RTko kideek errugbi 

topaketa dute. 
10.30. Hondarribiko hondartzan.

LASTERKETA
IGANDEA 4

DONOSTIAKO MARATOI ERDIA
•	Herriko korrikalariak Donostiako 

Maratoi Erdia Rural Kutxa 
lasterketan izango dira lehian. 
09.30. Donostian.

ASTEBURUKO KIROL HITZORDUAK 

Txintxarri
Lasarte-Oriako III. Mendi laster-
keta - Juanlu Oroimenezkoa 
lehiatu zen irailaren 27an, goizean 
Lasarte-Orian. Errekorrak haus-
teko eguna izan ahal zen, baina 
bakarra gainditu zuen probak, 
parte hartzaileen kopuruarena. 
Aurten 230 korrikalari izan dira 
helmuga puntua igaro dutenak.

Goizeko lehen ordutik parte 
hartzaileak Mercero gune ingu-
ruan bildu ziren.

Ordua iritsi ahala, Okendo 
plazako irteerara hurbil du ziren 
eta bertan bizi izan zen momen-
tu hunkigarriena. Lasarte-Oria 

Trail Mendi Elkarteko kide eta 
lasterketako sustatzaile izandako 
Juan Luis de la Mata gogora 
ekarri zuten.

1 dortsala jantzia zuen bere seme 
eta alargunari agurra dantzatu 
eta LOTMEko lehendakari Javi 
Olazagoitiaren hitzetan: "Zaila 
izan zen malkorik ez isurtzea. 
Momentu horrek azaltzen du zer-
gatik duen probak Juanluren 
izena eta zergatik duen LOTME-
rentzat hain esanahi berezia".

Lehen postuak
Korrikalariek 14,5 kilometroko 
ibilbideari eta 780 metroko al-

dapa positiboari egin zioten 
aurre.

Azkarrenak Goizuetako Hodei 
Lujanbio eta Rebeca Mariño 
izan ziren. Ikus podiumak on-
doko koadroan.

Garaileek ez zuten Ibai Maka-
zagak (01.10.06) eta Maria Or-
doñezek (01.18.45) ezarritako 
errekorrik gainditu, ordea. LOT-
MEko lehendakariak azaldu 
duenez, "2028ko hurrengo edi-
zioan errekorra gainditzen due-
narentzat saria 300 eurokoa 
izango da".

Lehiaketa amaitutakoan, ko-
rrikalariek, boluntarioek, seni-

deek eta antolakuntzako kideek 
azken hornidura gunean batu 
eta janari artean, lasterketan 
bizi izandako esperientziak par-
tekatzeko aukera izan zuten.

Giro horrek LOTMEren beste 
helburuetako bat ere erakusten 
duela azpimarratu dute kirol 
elkarteko arduradunek: "Mendi 
lasterketa kirol lehia da, baina 
Lasarte-Oria herriaren eta men-
diaren inguruan batzeko jardu-
naldi bat ere bada".

Boluntarioei eskertza
Aurtengo edizioa antolakuntza 
aldetik erraza izan ez dela jakite-
ra eman dute elkarteko kideek. 

Hala ere, 45 laguntzaile batu ziren 
lehiaketa egunean eta horiei esker, 
mendi lasterketa arrakasta handiz 
aurrera eraman zutela nabarmen-
du dute antolatzaileek. Eskerrak 
eman nahi dizkiete guztiei: "LOT-
ME Kirol Kluaren izenean, gure 
esker ona helarazi nahi diegu 
boluntarioei. Euren lanik, denbo-
rarik eta prestutasunik gabe ezin-
go litzateke era honetako proba 
bat antolatu".

Era berean, korrikalari, ba-
besle eta proba ikusten edo ani-
matzen egon ziren herritar edo 
parte hartzaileen senideei eske-
rrak eman nahi dizkiete proba 
hau posible egiteagatik.

Irteera puntuan, LOTMEko kide Juan Luis de la Mataren senitartekoei agurra dantzatzen. TXINTXARRI Hodei Lujanbio eta Rebeca Mariño, podiumean. LOTME

Hodei Lujanbio eta Rebeza Mariño, Lasarte-
Oriako III. Mendi lasterketako garaile

MENDI LASTERKETA

230 parte hartzaile iritsi dira helmugara. Irabazleek ezin izan dute errekorra gainditu

1.- Hodei Lujanbio 01.11.26
2.- Xabier Mujika 01.15.53
3.- Eñaut Urdanpilleta 

01.15.57

1.- Rebeca Mariño 01.24.19
2.- Irene Lertxundi 01.28.46
3.- Garazi Artola 01.30.41

Zabaleta Auzolan elkartearen lokalean bildu ziren 
herritarrek ez zuten irratia piztu behar izan Arritxu 
Iribar eta Joxemari Apaolaza kazetarien ahotsa 
entzuteko. Iribarren erretiroa dela-eta, Bizipozako 
kideek omenalditxo bat egin zioten zumaiarrari eta 
Zabaleta auzoa aurkeratu zuten horretarako.

Aurretik bi kirol kazetari eta lagunak albisteak 
alde batera utzi eta hamaika gairen inguruan aritu 
ziren solasean, hala nola, erretiratu osteko 
omenaldiak eta bizitza, txirrindularitza eta harrobia 
edo kirol kazetaritzaren garapenaz. Bizipenak, 
oroitzapenak eta pasadizoak tartekatu ziren galdera 

eta galdera artean. Eta lokaleko ikusleek ere izan 
zuten aukera euren galderak egiteko.

Amaitzean, omenaldiaren txanda iritsi zen. 
Bizipozako kideek maillot bat oparitu zioten eta Jon 
Maiak idatzitako bertsoa abestarazi zioten Arritxuri 
berari.

TXINTXARRI

Arritxu Iribarri, omenaldi xumea lagunartean
OMENALDIA

Txintxarri
Gipuzkoako Kopan kanporatua 
izan ostean, Eguzki Arkupe 
Rehabilitaciones taldeak ligari 
ekingo dio gaur, hilaren 2an.

Hori-beltzek Sanpedrotarrak 
izan zuten aurrez aurre Kopako 
final zortzirenetan Maialen Chou-
rraut kiroldegian eta penaltietan 
galdu zuen txapelketan aurrera 
egiteko txartela.

"Pena da. Nagusi izan gara", 
azaldu du Francisco Javier Perez 
Kixki entrenatzaileak. Izan ere, 
atsedenaldira iristean Eguzkik 
neurketa kontrolpean zuela ziru-
dien; etxekoak 3-1 aurreratu ziren.

Laugarren gola ere egin zuten 
bigarren zatian, baina aurkariak 
hori-beltzen hutsez baliatuz 
launa berdintzea lortu zuen. 
Eguzkiko jokalariek ez zuten 
amore eman eta beste bi gol 
egin zituzten. Tamalez Sanpe-
drotarrak-ek ere ederki borro-
katu zuen eta 50 segundo faltan 
markagailua seina berdindu 
zuen. "Ez genuen denborarik 
izan ezer egiteko eta penaltietan 
erabaki zen", aipatu du taldeko 
prestatzaileak.

Pasaitarren zorte gehiago izan 
zuten penalti puntutik eta 4 eta 
5ekoarekin neurketa irabazi zuten.

"Txapelketa hau goiztiarra da. 
Oraindik ez gaude fisikoki prest 
eta gainera, talde gaztea dugu. 
Partidako une erabakigarriak 
ongi kudeatzen ikasi behar dugu 
oraindik eta horrek kaltetu gin-
tuen", adierazi du Kixkik.

Hala ere, taldeak lehiaketako 
bi neurketetan erakutsitako 
gogoekin eta jokoarekin pozarren 
agertu da. 

Talde gaztea
Hilaren 2tik aurrera, aldiz, Oho-
rezko Erregional Mailako ligan 
zentratuko da Eguzkiko lehen 
taldea. 

Jokalari aldetik ia aurreko 
denboraldiko multzoarekin egin 
du lan Kixkik denboraldiaurrean: 
"Dagoeneko urtebeteko espe-
rientzia du kategoria honetan, 
baina talde gaztea da eta orain-
dik alor taktikoan asko dugu 
egiteko". Hiru baja izan ditu, 
baina hutsuneak betea ahal izan 
ditu hori-beltzen arduradunak: 
"Gurekin gazte mailetan egon-
dako atezain bat sartu dugu, 
baita futboletik datozen bi joka-
lari ere".

Azken horiek taldera eta jo-
katzeko modura pixkanaka mol-
datzen ari direla ere jakitera 
eman du: "Txipa aldatzea eta 
areto futbolaren dinamikan sar-
tzea kostako zaie. Espazio txi-
kietan saltsa mehe egin behar 
da eta erabaki azkarrak hartu 
behar dira. Baina taldearekin 
bat egiten ari dira eta dagoene-
ko gol bana sartu dute. Ilusio 
handia dut, biek taldearen mai-
la igo egingo dutela uste baitut".

Neurketaz neurketa
Eguzki Arkupe Rehabilitacio-
nesek ilusioz egingo dio aurre, 
beraz, denboraldi berriari.

Gainera, ligan garapen posi-
tiboa izango duela argi du pres-
tatzaileak: "Astelehen eta as-
teazkenetan nola lan egiten duen 
ikusi besterik ez dago apustu 
segurua dela jakiteko. Bide one-
tik goaz eta denbora kontua da 
maila fisiko optimoan egon eta 
aurrera egitea. Erabateko kon-
fiantza dut jokalari talde honen-
gan".

Aurreko denboraldian taularen 
erdialdean amaitu zuen hori-bel-
tzen ordezkariak, aurten ere 
partidaz partida joango direla 
adierazi du Ohorezko Erregio-
naleko arduradunak: "Topikoa 
da, baina hala da. Etxeko kluba 
gara, bertakoa, sortzen ari garen 
horretaz elikatzen garena. Ez 
dugu helburu jakin batzuk ezar-
tzeko moduko jokalari taldea 
diseinatu". 

Eta ligan aurkari berriak di-
tuztela ere jakinarazi du: "Biga-
rren mailatik zer igo den ikus-
teko dago, bost edo sei talde 
berri daude. Beraz, neurketaz 
neurketa eta lehiaketak jartzen 
gaituen lekura. Ilusionatuta 
gaude behintzat". 

Denetariko emaitzak
Ohorezko Erregional mailako 
taldeaz gain, ligako jardunaldia 
izan zuten Eguzkiko gainerako 
ekipoek.

Kadete mailako kideek txanpo-
naren bi aldeak bizi izan zituzten 
lehen jardunaldian. Eguzki Esca-
lerilla taberna nagusi izan zen 
Iraipe Coinbroker Aloñaren aur-
ka eta 13-2 gailendu zen.

Eguzki Uriarte Berri sukaldeak 
taldeari, aldiz, 0-2 irabazia zuen 
neurketak ihes egin zion; Sama-
niego Orixe Tolosala Ikatzak 
markagailuari itzulia eman zion 
2-3.

Nazional Mailako Jubenil Oho-
rezkoak ere ez zuen zorterik 
izan Errioxan. Riojak 4-1 garai-
tu zuen hori-beltzen gazteen 
ordezkaria.

Eguzki Arkupe Rehabilitacionesek penaltietan galdu zuen Sanpedrotarraren aurka. TXINTXARRI

Eguzki Arkupe Rehabilitaciones-ek ilusioz 
emango dio hasiera Ohorezko Mailako ligari

ARETO FUTBOLA

Penaltietan galdu ostean, Gipuzkoako Kopatik kanpo geratu da Eguzkiko ordezkaria

Txintxarri
Hipodromoko Udako denboral-
dia amaitu da. Irailaren 30ean, 
goizean, zaletu multzo bat, ho-
rietako asko lasarteoriatarrak, 
bildu zen sasoiko azken saioan 
azken bost probetaz gozatzera; 
Lasarte-Oriako Arkupe eta Ge-
nesis tabernek babestutako las-
terketak lehiatu ziren, besteak 
beste.

Horien artean, Genesis taber-
na saria izan zen eguneko hi-
tzordu garrantzitsua. Vaclav 
Janacek-ek gidatutako Grand 
Son Of Calyx izan zen garailea. 
Azken zuzengunean taldea za-
baldu eta lehia bizia egon zen 
helmugako azken 100 metroeta-
ra arte.

Laugarren lasterketan, An-
doaingo Ondarreta Taberna 

Sarian, herriko Miguel Alonso 
Roldan eta Angel Imaz presta-
tzaileen zaldiek eman zuten zer 
esana. Lehenak entrenatutako 
Botiki-k garaipena erdietsi zuen 
Janacekek zuzenduta eta azken 

metroetan, Quién Sabe/Fayos 
bikoarekin borroka estua izan 
ostean. Imazen Tony Montana 
ere fin jardun zen Sikorova joc-
keyak muntatuta eta hirugarren 
postua eskuratu zuen.Laugarren sariko garaileak. DABID ARGINDAR

Denboraldiko agurrean, Lasarte-Oriako 
tabernak eta prestatzaileak protagonista

ZALDI LASTERKETAK

Txintxarri
Espainiako Mendi Igoeretako 
AUTOhebdo SPORT txapelketa-
ko azken jardunaldia lehiatu 
zen irailaren 26an eta 27an, Oni-
len (Alacant, Valentziako Erki-
degoa). Bildutako gidari guztien 
artean, Aitor Manso herritarra 
izan zen. Lasarte-Oriako gidariak 
zapore gazi gozoa izan zuen 
lehiaketan; 3. kategoriako den-
borarik onenak egin arren, jar-
duna ezin zen Espainiako txa-
pelketako sailkapenerako balia-
garri izan.

Ibilgailuaren homologazioan 
dago gakoa. Talex M4 ibilgailua 
berria da eta Espainiako Fede-
razioak antolatutako probetan 
izen ematea amaitzen denean 
homologatzeke dauden ibilgai-
luek proban parte hartu deza-
kete, baina emaitza ez da las-
terketako sailkapenean islatuko 
eta puntuak ez dira sailkapen 
orokorrera gehituko. Mansok 
eta bere taldeak horren jakitun 
parte hartu zuten proban.

Adrian Artiello asturiarrare-
rekin lehia estua izan zuen bi 
jardunaldietan herritarrak. Las-
terketak amaitzean, Artiellok 
kategoriako garaipena eta ho-
rrekin batera, Espainiako txa-
pelketa eskuratu zuen.

Lehen egunean, bi igoera egin 
zituzten ibilgailuek; lehenean 
Manso izan zen garaile (02.20,661) 
eta bigarrenean, aldiz, asturia-
rra (02.20,358). Azken jardunal-
dian, bi lasterketetan izan zen 
aurretik lasarteoriatarra 
(02.18,780 eta 02.18,752).

Gauzak horrela podiumera igo 
ezin arren, pozarren da herriko 
gidaria lehiaketako jardunarekin: 
"Asteburua oso ondo joan zen. 
Lehenengo aldia da Espainiako 
mailan denborarik onena egiten 
dudana eta pozarren gaude. La-
runbatean Artiellok lortu zuen 
igoerarik onena, baina igandean 
gogotsu atera ginen eta bi las-
terketetan gailendu ginen. Ho-
rrela jarraitzen saiatu behar 
gara".

Alacanteko probak Espainiako 
txapelketari amaiera eman arren, 
oraindik hiru lasterketetan par-
te hartuko du herritarrak hu-
rrengo asteetan; ibilgailu be-
rriara moldatu eta kilometroak 
egiteko baliagarriak izango dira 
horiek. Hilaren 17an, Euskadiko 
txapelketako azken proba den 
Urrakiko igoeran parte hartuko 
du Mansok; egun sailkapeneko 
buru da herritarra eta aurten 

ere txapela jantzi dezake. Ma-
drilgo lehiaketan, aldiz, bi hi-
tzordu izango ditu: bata, hilaren 
24an eta 25ean, eta bestea, aza-
roaren 14an.

Ezin amaitu
Eta lur eremuetan ere izan zen 
herritarrik lehian. Irailaren 
26an, RACVN Kopako proba 
jokatu zen Lagunarrotan (Hues-
ca, Aragoi), Lur eremuko lehen 
edizioa. 47 ibilgailu izan ziren 
irteera puntuan, horien artean, 
Mikel Kortajarena herritarraren 
Ford Focus 1.6a; Aimar Altuna 
izan zuen laguntzaile.

Parte hartzaileek 15 kilome-
troko eremua hiru alditan igaro 
behar izan zuten. Lehen eremuan 
ederki jardun zen herritarra eta 
12.59,3 marka egin zuen. Bigarren 
eremuan, aldiz, istripua izan 
eta ezin izan zuten lasterketan 
jarraitu.

Aitor Manso, Talex M4arekin Onilen lehian. RFEDA

Aitor Manso herritarrak, 3. kategoriako 
markarik onenak Onil igoeran

AUTOMOBILISMOA

Homologazio kontu bat dela-eta, Lasarte-Oriako gidaria ezin izan da podiumera igo

Txintxarri
Donostia Rugby Balezaleak 
proiektuko Ohorezko B mailako 
taldeak ongi hasi du lehia; Be-
tsaide Elorrio RT 43-57 garaitu 
zuen Arrasaten.

Hamabostekoan Bera Bera, 
Atletico San Sebastian eta Za-
rautz RTko taldeetako jokalariez 
gain, Beltzak RTko Joanes Arro-
yo izan zen. Deialdian izan ziren 
Lander Zabala eta Gabriel Ga-
vilan herritarrak ere.

Neurketa bi zatitan banatu 
zen. Etxekotzat jokatzen zuen 
Elorrio izan zen nagusi lehen 
40 minutuetan. Atsedenaldira 
iritsi baino lehen bizkaitarren 
aldeko 24-5eko zegoen marka-
gailuan, baina Joanes Arroyok 
entsegua egin eta gauzatze bati 
esker 24-12 gerturatu ziren ba-
lezaleak.

Bigarren zatian, aldiz, Donos-
tia Rugbyko kideek euren onena 
emanez, defentsan sendo eta 
erasoan fin izan ziren. Entseguz 
entsegu neurketa iraultzea lor-
tu zuten eta 45-57 irabazi zuten. 
Beltzak RTko Zabalak eta Arro-
yok euren harritxoa jarri zuten 
entseguak eginez.

Hurrengo jardunaldian Donos-
tiako proiektuko lehen taldeak 
Iruñeko La Unicako ordezkaria-
ren aurka neurtuko ditu inda-
rrak. Hitzordua hilaren 3an 
izango da, 16:00etan, Donostiako 
Miniestadioan.

Euskal Ligari hasiera 
Euskal Ligako kideek, aldiz, hi-
laren 3an hasiko dute lehia. 1. 

mailako taldeak Atletico San Se-
bastianen aurka jokatuko du, 
Aieten. Honetan Bera Bera, Zarautz 
RT eta Beltzak RTko kideak izan-
go dira lehian. 18 urtez azpiko 
gazteen Orbinox Bera Bera taldeak 
Puion hartuko du Itsasmendi.

Azkenik, 16 urtez azpiko Za-
rautz Beltzak Eibar RTk Iruñe-
ra egingo du bidaia La Unicaren 
aurka borrokatzeko. 

Garaipena, Tbilisi kopan
Bestalde, Alex Saleta herritarra 
Toyota Cheetash-en aurka joka-
tu zuen, irailaren 29an. Tbilisi 
Kopako bigarren jardunaldiari 
egin zion aurre Castilla y Leon 
Iberians taldeak eta 22-19 iraba-
zi zuen. Saletak aulkian hasi 
zuen lehia eta bigarren zatian 
zelaian izan zen borrokan. 

Kopako hurrengo hitzordua, 
hilaren 4an, lehiatuko du Cas-
tilla y Leon Iberinasek; Suzuki 
Griquas-en aurka neurtuko ditu 
indarrak.

Aurreko denboraldiko partida. TXINTXARRI

Beltzak RTko kideak, ederki Donostia 
Rugby Baleazaleak-en garaipenean

ERRUGBIA

Ohorezko B mailako ordezkariak Betsaide Elorrio garaitu du. 
Lander Zabala eta Joanes Arroyok entseguak egin dituzte

IRAILAREN 30EKO IRABAZLEAK
• Hipodromoko tabernak Saria Sweet Wish/D. Rodriguez.
• Joxe Mari taberna Saria  Ring of Diamonds/D. Sikorova.
• Arkupe taberna Saria Dapango/R. Sousa.
• Ondarreta taberna Saria Botiki/V. Janacek.
• Genesis taberna Saria Grand Son of Calyx/V. Janacek

Txintxarri
Abuztu amaieran denboraldiau-
rrea hasi zuten Ostadar SKTko 
Euskal Ligako ordezkariek. Hi-
labeteko lanaren ostean, hilaren 
3an eta 4an, bi taldeek Sestaon 
(Bizkaia) emango diote hasiera 
txapelketari.

Urdin-beltzek aurten ere ordez-
karitza bikoitza izango dute aipa-
tu kategoria horretan, talde bat 
1. mailan eta beste bat 2. mailan. 

Lehena Asier Acuriola eta Paula 
Martinezek zuzendua izango da 
eta bigarrenean, aldiz, Jose Vi-
cente Holgado eta Luciana Aufet 
izango dira prestatzaileak.

Jokalari berriak
Indar berrituekin ekin zioten 
ikasturteari boleibol taldeek, 
udan mugimendu ugari izan 
ondoren. Taldeko prestatzaileek 
azaldu dutenez, bi taldeen artean 

zazpi jokalarik utzi dute kluba 
arrazoi pertsonalengatik eta 
hamar jokalari berri fitxatu di-
tuzte: "Beraz, hasierako lana 
jokalari berriak gure joko sis-
teman txertatzea izan da".

Horretarako, denboraldiau-
rrean bi astez elkarrekin egin 
zuten lan bi taldeek eta ostean, 
banatu egin ziren. "Taldeak ego-
kitu behar izan ditugun arren, 
ilusionatuta gaude eta konpro-

misoa handia da", nabarmendu 
dute. 

Igoera helburu
Denboraldiko berritasun nagu-
si gisa, Euskal Ligako 2. maila 
bi multzotan (A eta B) banatu 
dela jakitera eman digute Osta-
dar SKTko arduradunek. A tal-
dea hamar ekipok osatzen dute, 
eta horixe da mailaz igotzeko 
aukera ematen duen bakarra. 

Aurreko ikasturtean egindako 
lan bikainari esker, Lasarte-Oria-
ko ordezkariak 2. mailako A 
multzo lehiakor horretan joka-
tuko du zuzenean. Nafarroa, 
Gipuzkoa, Bizkaia eta Errioxa-
ko aurkariak izango ditu Osta-
darrek.

Lehen taldeari dagokionez, 
aurten ere kategoria horretan 
lehiatzen den Gipuzkoako talde 
bakarra dugu urdin-beltzena. 

Bizkaia, Araba eta Errioxako 
ordezkariei egingo die aurre 
Asier Acuriolaren taldeak. Goi-
ko koadroan bi taldeen aurkariak 
ikus ditzakezue.

Boleibol sailaren helburua 
partidaz partida taldeak lehiakor 
izatea eta igoera faseak jokatzea 
izango da. Era horretara, iragan 
denboraldian lortutako mugarria 
errepikatuko lukete; lehen tal-
deak maila nazionalerako igoe-
ra jokatu zuen eta bigarrenak, 
lehen mailakoa.

Lehen hitzordua arestian ai-
patu moduan, hilaren 3an eta 
4an jokatuko dute Euskal Liga-
ko ordezkariek. Lehena kantxa-
ra ateratzen 2. mailako taldea 
izango da; egun bat geroago, 
lehen ekipoa izango da lehian.
Liga ongi hasteko garaipeneko 
puntuen bila joango dira Biz-
kaira Ostadar SKTko taldeak.

Aurreko denboraldiko Euskal Ligako neurketa. TXINTXARRI

Ostadar SKTko Euskal Ligako taldeek, 
denboraldia hasteko atzerako kontaketa

BOLEIBOLA

Euskal Ligako bi ekipoek Sestaon (Bizkaia) jokatuko dute lehen hitzordua

Txintxarri
Zubieta Pilota Elkarteak II. Erre-
bote eguna antolatuko du hilaren 
3an. Pilotako modalitate hortaz 
gozatzeko eta ikasteko jardunal-
dia osatu du.

17:00etan, gazteen arteko Joko 
Garbi neurketak izango dira eta 
ostean, nahi duenak xextoak eta 
pilotak probatzeko aukera izan-
go du. Nola jardun irakasteko 
elkarteko kideak izango dira.

19:30ak aldera, trikitilarien 
laguntzaz, indarrak berresku-
ratuko dituzte mokadutxo bat 
hartuz.

Eta azkenik, 20:30ean, ERRE-
BOTEA. Plaza joko baten muina 
bideoa ikusiko dute. Zubietako 
errebote partida baten testuin-
guruan, jokoa ulertzeko gako 

nagusiak biltzen ditu ikus-en-
tzunezkoak. Solasaldirako eta 
zalantzak argitzeko tartea ere 
izango da.

Horrez gain, hilaren 4an, erre-
boteko Enrike Abril txapelke-
tako finalerdiko partida jokatu-
ko da: Luzean-Kanboarrak. 
Zubietako pilotalekuan, talde 
lapurtarren arteko neurketa 
lehiatzen ari den bitartean, ikus-
leen artean egongo diren Zubie-
tako elkarteko kideek jokoaren 
gaineko azalpenak emango di-
tuzte gerturatzen diren gozame-
nerako.

Intza KE, bikain
Kluben arteko Gipuzkoako txa-
pelketa ere aurrera doa eta Intza 
KEko kideek bost partidetatik 

lautan garaipena erdietsi zuten 
aurreko jardunaldian. 

Gomazko palako bikoak 9-25 
irabazi zion EPLE 2ri. Eskuan, 
Kadete 3. mailako kideek 22-15 
garaitu zuten Alde Zaharra eta 
1. mailakoek, aldiz, 22-18 Oiarpe. 
Eta nagusien 2. mailako kideak 
22-16 gailendu ziren.

Jubenil 2. mailako kideek, 
berriz, 22-16 galdu zuten Tolosa 
2ren aurka.

Errebote partida. GIPUZKOA EUSKAL PILOTA F.

Errebotea ezagutu, probatu eta 
gozatzeko jardunaldia, Zubietan

PILOTA

Euskal Pentatloiko finala jokatu zen, irailaren 26an, Azpeitian. 
Sei kirolari izan ziren nor baino nor proba ezberdinak burutuz. 
Jokin Urretabizkaiak eraman zuen txapela 30.51 denbora eginez. 
Bigarren izan zen Beñat Telleria herritarra. Lehen txandan 
lehiatu zen Ioritz Gisasola Zelaia IV.a eta Julen Kañamaresen 
aurka 32.33 behar izan zituen lan guztiak egiteko. Hirugarren, 
faborito zen Andoni Iruretagoiena Izeta VI.a sailkatu zen, 32.34.

AZPEITIA GUKA

Telleria, bigarren Euskal Pentatloian
HERRI KIROLAK

Euskal liga, 1. maila
• CV Madre de Dios 

Universidad de Deusto
• Ikalde Gasteiz
• OCISA CVC Logroño
• CV Sestao 
• Vialki Jatorkide
• Getxoko Aixerrota BKT
• Galdakao Boleibol taldea
• Marierrota Lekeitio
• HRV Embalajes Novalgos

Euskal liga, 2. maila
• Aixerrota
• CD Universidad de Navarra
• Bera Bera
• CV Sestao 
• Tolobolei
• Navarvoley 
• Galdakao Boleibol taldea
• Escolapios
• D'Elhuyar Logroño

Ostadar SKTren aurkariak

URTE OSOKO GUARDIAK

Informazio gehiago www.cofgipuzkoa.
com webgunean eskuragarri.

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

UDALAREN TELEFONOAK

· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK

· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

LASARTE-ORIA egunez

OSTIRALA, 25 	 DE MIGUEL

LARUNBATA, 26	  ACHA-ORBEA

IGANDEA, 27 		 ACHA-ORBEA

ASTELEHENA, 28 	 DE MIGUEL

ASTEARTEA, 29 	 LASA

ASTEAZKENA, 30 	 GIL

OSTEGUNA, 1 	 ACHA-ORBEA

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK TELEFONOAK

Gaztelekuan entseatzeko tokirik gabe
ARRANOPOLA TXARANGAKO KIDEAK
 

Arranopola txarangako kideon egoera eta horren aurrean 
sentitzen dugun haserrea partekatu nahi dugu herritarrekin. 
Gaztelekuan entseatzeko tokirik gabe geratu gara eta Lasarte-
Oriako Udalak proposatu digun alternatiba ez da egokia, Oriako 
Karmengo Amaren kaperak ez dituelako gurea bezalako musika 
talde baten beharrak asetzen. Esate baterako, bertako akustika 
oso txarra da. Musikari batekin jarri ginen harremanetan horri 
buruz galdetzeko eta hala dela berretsi zigun.

Azken asteetan Andatza plazan entseatzen ari gara, kalean. 
Eta zergatik? Gaztelekuaren kudeaketa txarra egiten duelako 
udalak. Abuztuan itxi egiten dute espazioa eta, horregatik, 
materiala uztailean atera behar izaten dugu bertatik. Hilabete 
horretan izena eman behar dugu baita ere hurrengo 
ikasturtean erabiltzen jarraitu ahal izateko. Aurten, ordea, ez 
dugu horretarako aukerarik: 11 kide gara eta esan digute 
geletan gehienez sei aritu gaitezkeela batera, ez gehiago. Arau 
hori berriki asmatu dutelakoan gaude, iaz ez baikenuen alde 
horretatik arazorik izan, nahiz eta egia den eremu horretan 
estu samar ibili izan garela. Baina moldatu, moldatu gara. 
Gela handiago bat badago Gaztelekuan, beti okupatuta omen 
dagoena, baina ez digute esaten zertarako. Guk hutsa ikusi 
izan dugu.

Iruditzen zaigu araudia ez dagoela argi eta neurriak ez 
dituztela beti berdin aplikatzen. Esate baterako, Gaztelekuko 
erabiltzaileek gehienez 30 urte izan behar dituzte baina urte 
gehiago dituztenek erabili izan dituzte entseatzeko gelak. Ez 
dugu musika taldeen aurka egin nahi inola ere, udalak 
fundamentuz jokatzeko duen ezintasuna erakutsi baizik. Arau 
batzuk aplikatzerako orduan zorrotz eta beste batzuetan ez?

Oligarkiaren estatu autoritarioari langileon estatu sozialista 
kontrajarri behar diogu, inperialismoa borrokatzeko eta 
zapalkuntzarik gabeko gizartea eraikitzeko. Bide horretan 
jarraitu behar dugu lanean, horregatik, otsailaren 26an ikasle 
mobilizazioak egingo ditu Ikasle Antolakunde Sozialistak, 
faxismoaren eta inperialismoaren aurka.

Horri lotuta, ordutegiak oso mugatuak dira. Adibide bat 
jartzearren, herritik kanpo emanaldiren bat badugu arratsalde-
iluntzean, bueltatzen garenerako Gaztelekua itxita dago eta ezin 
dugu materiala bertan gorde. Alternatiba zein da, gure autoetan 
gordetzea eta lapurtuak izatera arriskatzea?

Horregatik guztiagatik, herritik eta herriarentzat sortua izan 
den txaranga honetako kideok ez dugu baldintza aproposetan 
entseatzeko toki finkorik. Argi dugu Oriako kaperak ez dituela 
gure eskakizunak betetzen eta ez garela bertara joango. 
Bitartean, Andatza plazan entseatzen jarraituko dugu. Udalari 
konponbide azkar, egoki eta egonkorra eskatzen diogu, baita 
alor guztietako eragileak zaintzeko ere.

ESKUTITZA

Ikasturte berriko 
katekesi saioei 
ekingo diete San 
Pedro parrokian 
bihar, hilak 3
Katekesiko ikasturte berriko 
saioak bihar (hilak 3, larunba-
ta) hasiko dira San Pedro pa-
rrokian. Lehen Hezkuntzako 
lehenengo mailan (6 urte) dau-
den haur eta familiak lehenen-
goz bilduko dira arduradunen 
eskutik, saioen nondik norakoak 
ezagutzeko. Izena emateko ere 
baliatuko dute egun hori; 
10:30ean hasiko dira tramite 
hori egiten. Parrokiako ardu-
radunek gogorarazi dute, hau-
rrek 9 urterekin lehenengo 
jaunartzea hartu dezaten, beha-
rrezkoak diren katekesiko hiru 
urteak egin behar dituztela 
aurretik.

Kroserako izen 
ematea zabalik 
dagoela gogorarazi 
du Ostadar SKTk
Hilabeteko azken igandea izan-
go da herritarren egun kuttu-
neetako bat: Lasarte-Oria Bai! 
Kros Herrikoiaren 29. edizioa  
jokatuko dute. Ostadar SKTko 
kideek gogorarazi dute zabalik 
dagoela izena emateko epea. 10 
kilometrotako proba horretan 
parte hartu nahi dutenek https://
inscripciones.kronoak.com/eu/
ekitaldia/29-lasarte-oria-bai ata-
ri digitalean sartu behar dute 
inskribatzera. Parte hartzaile 
bakoitzak 15 euro ordaindu 
beharko ditu.

Aurrez aurre izena ematea 
nahiago dutenek kultur etxera 
(hilaren 19tik 23ra, 17:00etatik 
19:30era) edo Michelingo frontoi-

ra (24an, 11:00etatik 14:00etara 
edo 17:00etatik 19:30era; 25ean, 
09:00etatik 10:00etara) joan behar-
ko dute.

Erketzen parte 
hartzeko izen  
ematea zabaldu dute
Erketz dantza taldeak euskal 
dantzak ikasi edo taldean parte 
hartu nahi duten 15 urtetik go-
rako herritarrak animatu nahi 
ditu izena ematera. Entseguak 
astearteetan dira: hasiberrientzat 
19:00etan eta dantza talderako 
direnak 20:00etan. 

Musikariak ere ongi etorriak 
dira! Izena emateko edo edozein 
zalantza argitzeko, idatzi er-
ketzdantzataldea@gmail.com 
helbidera edo bidali mezu pri-
batu bat Instagramen @erketz 
kontura.

OHARRAK

OSTIRALA 2

LASARTE-ORIA
•	Ospakizuna Adinekoen 

Omenaldi Astea ospatzen 
jarraituko dute: 
11:00etan, Ondo Ibili paseo 
osasuntsua egingo dute. 
Okendo plazatik abiatuta. 
12:00etan, Ondo Ibilin parte 
hartu dutenentzat luntxa. 
Antonio Mercero aretoa. 
19:00etan, Biyak Bat 
koruaren kontzertua. Manuel 
Lekuona Kultur Etxea.

•	Festak Sasoeta auzoko 
jaiak ospatzen hasiko dira: 
17:30ean, kirol jarduera. 
Uzturre plaza. 
18:00etan, txokolate jana. 
Andatza plaza. 
19:00etan, txupinazoa. 
Duela hamar urtetik hona 
Sasoeta biziberritzeko lan 
egin duten boluntarioak 
omenduko dituzte. Andatza 
plaza. 
19:30ean, zuzeneko 
musika. Andatza plaza. 
22:00etan, zezensuzkoa. 
Andatza plaza. 
22:30ean, kontzertuak: 
Treverb Reggae eta Ertz 
taldeak ariko dira. Andatza 
plaza.

•	Topaketa Semblante 
Andaluz elkarteko kideek 
23. Aste Kulturala ospatzen 
jarraituko dute Antonio 
Mercero plazatxoko karpan: 
18:15ean, flamenko 
ikuskizuna Son de la Fragua 
taldearen eskutik. 
19:00etan, pintxo-potea. 
20:30ean, flamenkoa eta 
teknoa uztartzen dituen 
musika saioa, DJ Pitxi-ren 
eskutik.

•	Bilkura Ikasturtea martxan 
jartzeko eta proposamen 
berriak partekatzeko bilera 
irekia egingo dute LOGA 
Lasarte-Oriako Gazte 
Asanbladako kideek. Antonio 
Mercero aretoa, 19:00etan.

LARUNBATA 3

LASARTE-ORIA
•	Ospakizuna Adinekoen 

Omenaldi Astea ospatzen 

jarraituko dute: 
09:30ean, Ibilaldi Neurtua 
ekimenari ekingo diote. 
Okendo plaza. 
18:30ean, Epsilon 
taldearen kontzertua. Oriarte 
Landaberri institutuko patioa.

•	Festak Sasoeta auzoko 
jaiak ospatzen jarraituko 
dute: 
11:00etan, gurasoen eta 
seme-alaben arteko futbolin 
txapelketa. Jaizkibel plaza. 
11:00etan, patata tortilla 
txapelketa. Andatza plaza. 
11:30ean, minidiskoa. 
Andatza plaza. 
12:00etan, erraldoien eta 
buruhandien kalejira. Auzoan 
barrena. 
12:00etan, Virgen de 
Guadalupe Extremadurako 
Etxeko kideek prestatutako 
ogi mamien dastaketa. 
Andatza plaza. 
14:00etan, herri bazkaria. 
Andatza plaza. 
16:00etan, Sasoetako VII. 
Mus Txapelketa. Andatza 
plaza. 
16:00etan, xake txapelketa. 
San Martzial plazako lokala. 
18:30ean, danborrada. 
Auzoan barrena. 
20:00etan, Juke-Box 
ekimena. Herritarrek aukera 
izango dute entzun nahi 
dituzten abestiak eskatzeko. 
Andatza plaza. 
22:00etan, zezensuzkoa. 
Andatza plaza. 
22:30ean, Elektro Jaia, 
herriko lau DJ hauen 
eskutik: David BFL, Ina, M 
Katxorro eta Xabi Pitching. 
Andatza plaza.

•	Topaketa Semblante 
Andaluz elkarteko kideek 
23. Aste Kulturala ospatzen 
jarraituko dute Antonio 
Mercero plazatxoko karpan: 
11:00etan, marrazki 
lehiaketa, haurrentzat. 
12:00etan, Got Talent 
txapelketa. 
13:00etan, bermuta. 
14:30ean, bazkari herrikoia: 
marmitakoa jango dute. 
16:00etan, bingoa. 
17:30ean, Lasarte Ritmo 
Activo taldearen emanaldia. 
18:30ean, Amaia Gonzalez 
Caballero dantzariak 

gidatutako saioa. Runba eta 
flamenkoa nola dantzatu 
erakutsiko du. 
19:00etan, pintxo-potea. 
20:00etan, Los Mondaca 
taldearen kontzertua. 
22:00etan, dantzaldi 
herrikoia. 

•	Aurkezpena Ikasturte 
honetarako dinamika eta 
plangintza azalduko dituzte 
Lasarte-Oriako Ernai 
eragileko kideek. Xirimiri 
elkartea, 18:30ean.

•	Musika Bluehat! taldeak 
kontzertua emango du. 
Sarrera doakoa da. Jalgi 
kafe antzokia, 19:30ean.

IGANDEA 4

LASARTE-ORIA
•	Festak Sasoeta auzoko 

jaietako azken eguna 
aurrera eramango dute:  
11:00etan, pil-pil erara 
kozinatutako bakailao 
txapelketa. Andatza plaza. 
12:00etan, dantza 
erakustaldia. Jaizkibel plaza. 
12:30ean, haurren 
danborrada. Jaizkibel plaza. 
14:00etan, amaierako 
traka. Andatza plaza.

•	Ospakizuna Adinekoen 
Omenaldi Astea ospatzen 
jarraituko dute: 
12:30ean, meza. San Pedro 
parrokia. 
14:30ean, bazkaria. Ostean, 
dantzaldia, Trio Galea-ren 
eskutik. Michelin kirol gunea.

•	Topaketa Semblante 
Andaluz elkarteko kideek 
23. Aste Kulturala ospatzen 
jarraituko dute Antonio 
Mercero plazatxoko karpan: 
11:00etan, haurrentzako 
jokoak. 
12:00etan, erraldoien eta 
buruhandien kalejira. 
13:00etan, bermuta. 
14:30ean, bazkari herrikoia: 
paella jango dute. 
16:00etan, bingoa. 
17:00etan, dantza 
emanaldiak: Akelarre 
Flamenco, Al Alba, 
Azabache, Duende eta 
Zambra. 
17:45ean, Semblante 

Rociero koruaren emanaldia. 
18:30ean, dantzaldi 
herrikoia. 
19:00etan, pintxo-potea. 
20:00etan, errifaren 
zozketa. 
20:00ean, amaiera.

ASTELEHENA 5

LASARTE-ORIA
•	Ospakizuna Adinekoen 

Omenaldi Astea ospatzen 
jarraituko dute: 
10:00etan, gimnastika 
erakustaldia. Maialen 
Chourraut kiroldegia. 
16:00etan, mugikortasun 
jokoak. Biyak Bat egoitza.

ASTEARTEA 6

LASARTE-ORIA
•	Ospakizuna Adinekoen 

Omenaldi Astea ospatzen 
jarraituko dute: 
17:00etan, dantza 
erakustaldia. Isla plaza.

ASTEAZKENA 7

LASARTE-ORIA
•	Ospakizuna Adinekoen 

Omenaldi Astea ospatzen 
jarraituko dute: 
18:00etan, jokoen sari 
banaketa eta txokolate jana. 
Biyak Bat egoitza.

•	Bilkura Kulturartekotasuna 
lantzen jarraitzeko asmoz, 
Lasarte-Oriako Bizipoza 
Taldeak bilera irekira deitu 
ditu bai norbanakoak 
bai eragileak: aurreko 
ikasturteko ondorioez, 
ekarpen berriez eta 
egindako aurrerapausoez 
ariko dira. "Udalerri 
koloretsua, denona eta 

denontzat izatea nahi 
dugulako, gonbidatuta 
zaudete", adierazi dute 
antolatzaileek. Oriarte 
Landaberri institutua, 
18:00etan.

•	Mobilizazioa Lasarte-
Oria Palestinarekin 
herri ekimeneko kideek 
mobilizazioa antolatu 
dute hilaren 7rako, 
asteazkenarekin; Okendo 
plazatik abiatuko dira, 
19:00etan. "Palestinaren 
aurkako kolonizazioa 
eta genozidioa ez ziren 
2023ko urriaren 7an hasi, 
eta oraindik jarraitzen du. 
Askatasuna amets, egunero 
borrokatzen jarraitzeagatik, 
palestinar herriaren aurkako 
zapalkuntzak eta sarraskiek 
ez dute mugarik", azaldu 
dute. Okendo plazatik 
abiatuta, 19:00etan.

OSTEGUNA 8

LASARTE-ORIA
•	Ospakizuna Adinekoen 

Omenaldi Asteko azken 
eguna ospatuko dute:  
10:40ean, Biyak Bat 
egoitzatik Ama Brigitarren 
komenturano joango dira 
kalejiran. 
11:00etan, meza. Ama 
Brigitarren komentua. 
12:00etan, urrezko ezteiak 
aurten beteko dituzten 
bazkideei aitortza egingo 
diete. Biyak Bat egoitza. 
14:30ean, bazkaria. 
Ostean, DJ Niko-rekin 
dantzaldia. Herriko Etxea.

ASTEAZKENA 14

LASARTE-ORIA
•	Hitzaldi-tertulia 

Trantsizio energetikoaren 
gaia jorratuko dute 
Borobilean Elkarteak 
antolatutako hurrengo 
solasaldian. Stop Fosilak 
eragileko kide Gorka 
Laurnaga gonbidatuko 
dute. Gogorarazi dute 
saio irekia izango dela eta 
euskaraz egingo dutela; 
gaztelerara itzulpena behar 
dutenek unean bertan 
jasoko dute zerbitzua. 
Antonio Mercero aretoa, 
19:00etan.

LARUNBATA 17 
- IGANDEA 18

LASARTE-ORIA
•	Herri ekimena Lasarte-

Oriako Udalak eta 
Ttakun Kultur Elkarteak 
berriki aurkeztu dute XI. 
Euskararen Maratoiaren 
egitaraua, herri ekimena 
dinamizatzeaz arduratzen 
ari den zortzikoteko 
kideekin lankidetzan. 
Askotariko adin eta 
gustuentzako jarduerak 
iragarri dituzte, eta 
horietan guztietan parte 
hartzera deitu dituzte 
herritarrak. Piztu, sugarra 
gu gara! da aurtengo leloa.
Datozen bi ostiraletan, 
hilak 9 eta 16, ekimen 
horri buruzko zenbaki 
gehigarriak argitaratuko 
du TXINTXARRI aldizkariak. 
Egitaraua gogoraraztearekin 
batera zenbait ekimeni 
buruzko artikuluak, argazki 
historikoak... topatuko 
dituzue agerkari horietan.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Festak 
Gaurtik (hilak 2) igandera 
arte ospatuko dituzte Sasoeta 
auzoko jaiak. Urtero lez, adin 
tarte guztietako herritarrek 
gozatzeko moduko ekimenak 
prestatu dituzte: danborrada, 
zuzeneko kontzertuak, 
gurasoen eta haurren arteko 
futbolin txapelketa... Bizilagun 
guztiak gonbidatu dituzte.

TXINTXARRI

